
A muller como 
«malvado alienador». 
A Síndrome de 
Alienación Parental 
para reforzar  
o heteropatriarcado 
nas sociedades 
europeas

Ángela Vallina 
Eurodeputada por Izquierda Unida / Izquierda Plural

A Síndrome de Alienación Parental (SAP) é unha teoría 
creada polo psiquiatra norteamericano Richard Gardner a 
mediados dos anos oitenta que relata os abusos dunha das 
partes da parella (xeralmente a muller) a través do uso dos 
fillos e fillas para pór en contra a outra parte. Así, trataríase 
dunha especie de adoutrinamento mental do pai ou nai. Esa 
teoría é, de acordo coa maioría dos profesionais das ciencias 
da saúde mental tanto en Europa como en América, unha 
teoría desacreditada porque non hai un contraste empírico 
que a avale. A cuestión elemental é que, como xa di moita 
literatura especializada, pon no centro da condena a nai 
como «programadora» (manipuladora) dos nenos.

Lamentablemente, o percorrido do machismo na nosa so-
ciedade é longo. Desde a fábula cristiá do pecado orixinal, a 
muller (representada na forma de Eva) é a causante dos ma-
les do mundo. Durante séculos, sociedades como a miña fra-
guaron un complexo sistema heteropatriarcal onde todos os 
estamentos (comezando polo clero), non só coadxuvaron na 
marxinación do papel público da muller, senón que na vida 
privada se xustificou e aplaudiu o sometemento, e a violencia 
mental e física, converténdoa desde sempre no pan de cada 
día para as mulleres.

A verdade é que España deu pasos positivos, a través da 
longa traxectoria da mobilización feminista, cara a unhas mu-
danzas que non obstante de momento só puideron lograrse 
desde a lexislación, e non desde o plano cultural e social. Dous 
fitos a este respecto foron a Lei de Igualdade (LO/3/2007) e a 
Lei integral contra a Violencia de Xénero (LO/1/2004). No en-
tanto, entre os recortes orzamentarios derivados das políticas 
de austeridade (coa crise económica e financeira como escu-
sa), e o retroceso no sistema xudicial (coa case aprobación do 
proxecto de lei contra o aborto, que reabriu o debate sobre a 
interrupción voluntaria do embarazo suxeita a supostos limi-
tados), é evidente que este sistema heteropatriarcal, amplifica-
do grazas ao franquismo, non ten trazas de mellorar os nosos 
dereitos como mulleres.

Parece que a SAP veu socorrer as inquietudes máis re-
accionarias en boa parte da xudicatura do Estado. E é que o 
dano que pode provocar unha teoría como a SAP respecto ás 
separacións e divorcios máis conflitivos non está tanto no fei-
to de que exista unha diagnose de consenso sobre un conxun-
to de síntomas que puidesen evidenciar signos de «programa-
ción» duns dos proxenitores sobre o neno ou nena contra o un 
ou outra, senón que a SAP é tan parcial que só pode xustificar-
se baixo unha determinada intencionalidade xurídica—políti-
ca) de nesgo machista que tenta reforzar a través de métodos 
pseudocientíficos a defensa de maltratadores en xuízos entre 
proxenitores. Por outro lado, ante situacións de separación de 
proxenitores onde houbo violencia sistemática dun deles cara 

ao outro, propor a «terapia de ameaza» (pola cal se entrega a 
custodia en exclusiva á persoa que o neno ou nena rexeita ter 
vínculo) é unha aberración xudicial que estaría en contra dos 
fundamentos xurídicos máis básicos, como a Convención de 
1989 sobre os Dereitos do Neno.

Na miña opinión, casos como o debate sobre a idonei-
dade do uso da SAP na administración de xustiza é un claro 
exemplo que demostra o necesario de pór no centro do deba-
te o feminismo en todas as áreas políticas e xeográficas, tamén 
en Europa. A Unión Europea ten moitas contas pendentes en 
termos de igualdade de xénero. De feito, até 1999 (Tratado de 
Amsterdam) non se escribe de puño e letra que a promoción 
da igualdade entre mulleres e homes é un dos principios do 
proceso de construción europea. Vinte anos despois redactou-
se a Estratexia de Igualdade 2010-2015 (a última vixente), e da 
que só se pode certificar o seu fracaso absoluto. En ningunha 
das áreas de traballo (igual independencia económica, igual-
dade de salario, igualdade en consellos de administración, fin 
da violencia sexista, e igualdade na cooperación ao desenvol-
vemento), se acadaron os (exiguos) obxectivos marcados. Lem-
bro o día de presentación da nova comisaria encargada da car-
teira de Igualdade, a checa V ra Jourová, timorata, e esquiva 
nas preguntas. Os peores presaxios confirmáronse co tempo: 
por un lado, retirou a proposta de reforma da chamada Di-
rectiva de Maternidade, para garantir polo menos 20 sema-
nas de baixa retribuída en toda a UE para as mulleres que da-
ban a luz. Por outro, en vez de mellorar a Estratexia anterior, 
resulta que nos provocou un sentimento de «nostalxia» desta. 
A resposta á discriminación por razón de xénero foi realizar 
un Staff Working Document (Documento de Traballo), desoín-
do o propio Parlamento Europeo, que se pronunciou a favor 
dunha mellor Estratexia en maio de 2015. E que non caiba dú-
bida ningunha que a retórica deste documento de traballo vai 
encamiñada principalmente ao aumento da competitividade 
no «mercado de traballo», ignorando medidas efectivas para 
a conciliación de vida familiar e laboral, a independencia eco-
nómica, así como outros factores soterrados que impiden a mi-

llóns de mulleres romper coas cadeas do machismo: medidas 
contra a violencia, contra a publicidade sexista, contra a edu-
cación segregada, etc.

Nin sequera está á altura para acordar que, en base aos 
propios principios do Dereito da Unión, todos os estados rati-
fiquen o tan esperado Convenio de Istambul sobre prevención 
e loita contra as mulleres e violencia doméstica. Só a partir de 
marzo do 2016 a Comisión Europea abriu o proceso de adhe-
sión a ese acordo internacional, que sería vinculante para toda 
a UE. Isto tamén demostra que, fronte a todo, a UE é o que os 
estados membro deciden. Así que gobernos conservadores no 
moral, a inmensa maioría na actualidade, son os responsables 
cando observamos a parálise ou a desprotección social en to-
das as políticas, incluída a igualdade de xénero.

Como se pode observar, existe unha ramificación do sis-
tema heteropatriarcal en todos os alicerces da nosa existencia, 
desde os «micromachismos», ás altas esferas xudiciais e políti-
cas, pasando polos medios de comunicación, o sistema educa-
tivo formal ou as relacións familiares.

Fronte a iso débese articular unha teoría de esquerdas fe-
minista que poña sobre a mesa unha estratexia global en todas 
e cada unha das esferas políticas, cun enfoque múltiple. Sabe-
mos que importa chegar a unha igualdade nos salarios e nas 
oportunidades de emprego, mais se non se atallan ao mesmo 
tempo as actitudes sexistas noutros espazos (a escola, a fami-
lia, etc.), non se producirá xamais unha igualdade real.

Como reacción, encontramos ataques, desprezos e a pos-
ta en cuestión permanente do movemento feminista. Na miña 
opinión, isto só demostra que somos unha ameaza para o po-
der establecido, porque cuestionar as relacións heteropatriar-
cais dános as claves para remexer o peor do propio sistema 
capitalista. Como dicía Angela Davis, «para entender como 
funciona calquera sociedade debemos entender a relación en-
tre os homes e as mulleres».

Sobre o nesgo 
machista 
na xustiza

Marga López Barreiro
Feminista. Concelleira en Vigo

Desde hai séculos, as mulleres foron xulgadas pola poboación 
como mellores mulleres ou peores mulleres sempre segundo 
o seu comportamento, carácter ou vestimenta. Se a muller era 
submisa, calada, obediente, bonita, vestía adecuadamente se-
gundo a moda da época e ademais era doce, traballadora, com-
prensiva, non se metía en conversas de homes, non lle intere-
saba a vida pública, dedicábase enteiramente á súa familia e 
preocupábase por ela, sen dúbida era unha boa muller. Mais 
se pola contra era extravertida, rebelde, rosmona, vestía dun 
xeito extravagante ou demasiado escotada; se era arisca, se 
lle gustaba intervir nas conversas e temas dos homes ou non 
lle gustaban os labores do fogar, entón moi posiblemente fose 
xulgada pola veciñanza como mala muller ou en calquera caso 
como un tanto perdida e non respectable.

As mulleres desde sempre, ou polo menos desde hai sé-
culos, en case todos os lugares (por deixar algún recóndito e 
inexplorado lugar onde isto non fose así), foron xulgadas á pri-
meira vista polos homes, algo evidente, xa que só é preciso se-
guir a ollada dun home cando unha muller pasa ao seu carón… 
«Que mágoa!!! Non poden evitalo». Ben, pois esta actitude, se-
gundo o meu criterio, é produto da educación e non de que as 

mulleres sexamos «doutra pasta». Levamos moito tempo sen-
do vítimas dun tratamento que non merecemos. Por outra ban-
da, «case mellor que nos ignoren» a que nos fagan caso de máis 
como aconteceu durante algúns séculos coa caza de bruxas e 
é de aí, precisamente, de onde veñen moitos prexuízos polos 
que agora seguimos a ser vistas como mellores ou peores mu-
lleres segundo o comportamento do que antes falaba.

Non foi na Alta Idade Media onde se comezou a perseguir 
ás bruxas, senón que foi xa na Baixa Idade Media, nos albores 
do precapitalismo, cando o feudalismo estaba esmorecendo, 
cando a persecución por bruxaría colleu auxe e se comeza-
ron a xulgar masivamente as persoas acusadas deste delito, a 
maior parte delas mulleres. Na Alta Idade Media só eran casti-
gadas as prácticas supostamente máxicas que causaban dano a 
persoas ou cousas, pero foi máis tarde, cara a mediados do sé-
culo XV, cando comezaron as revoltas populares e tiveron lu-
gar os primeiros xuízos por bruxaría.

A historia oficial non se detén apenas no exterminio masi-
vo de mulleres que se produciu tanto en Europa como en Amé-
rica despois da colonización. Mais este parágrafo de Silvia Fe-
derici si amosa unha proba do terrible que puido chegar a ser 
semellante persecución:

«Inimigo feroz das bruxas —obsesivo no seu odio cara a elas e nos seus 
chamamentos a un baño de sangue— foi Jean Bodin, o famoso avogado 
e teórico político francés, a quen o historiador Trevo Roper chama o 
Aristóteles e o Montesquieu do século xvi. Bodin, a quen se lle acredita 
a autoría do primeiro tratado sobre a inflación, participou en moitos 
xuízos e escribiu un libro sobre «probas» (Demomania, 1580) no que 
insistía en que as bruxas debían ser queimadas vivas, en lugar de ser 
«misericordiosamente» estranguladas antes de ser botadas ao lume; 
que debían ser cauterizadas, así a súa carne podrecía antes de morrer; 
e que os seus fillos tamén debían ser queimados».

Bodin non foi un caso illado. Neste «século de xenios» —Ba- 
con, Kepler, Galileo, Shakespeare, Pascal, Descartes— que foi 
testemuño do triunfo da revolución copernicana, o nacemen-
to da ciencia moderna e o desenvolvemento do racionalismo 
científico, a bruxaría converteuse nun dos temas de debate fa-
vorito das elites intelectuais europeas. Xuíces, avogados, es-

tadistas, filósofos, científicos e teólogos preocupáronse polo 
«problema», escribiron panfletos e demonoloxías, acordaron 
que este era o crime máis vil e esixiron que fora castigado.

«Non pode haber dúbida, entón, de que a caza de bruxas foi unha 
iniciativa política de grande importancia.» 
SiLviA federici, calibán e a bruxa.

O terror que se infundiu ás mulleres durante séculos, só 
polo simple feito de que algunha personalidade máis ou menos 
influínte lles quixese facer mal e as acusase de bruxaría, que-
dou tan impregnada dentro do corpo e da mente das mulleres 
así como da sociedade que as rodea que aínda hoxe se leva ás 
costas parte destas culpas e destes prexuízos.

Calquera apoio alén do delas propias sempre lles foi ne-
gado, xa que o terror era tal que quen pretendese apoialas se-
ría acusado tamén de cómplice e castigado. Tan só en contadas 
excepcións como a seguinte:

«A excepción provén dos pescadores dunha rexión vasca, onde o 
inquisidor francés Pierre Lancre estaba levando a cabo xuízos en masa 
que conduciron á queima dunha cantidade aproximada de seiscentas 
mulleres. Mark Kurlansky informa que os pescadores estiveran 
ausentes, ocupados na temporada anual do bacallau. Mais: Cando 
os homes da frota do bacallau de Saint-Jean-de-Luz, unha das máis 
grandes do País Vasco, oíu rumores de que as súas esposas, nais e fillas 
estaban sendo espidas, apuñaladas e moitas delas foran executadas, 
a campaña do bacallau de 1609 rematou dous meses antes. Os 
pescadores volveron, garrotes en man e liberaron un convoi de bruxas 
que eran levadas ao lugar da queima. Esta resistencia popular foi todo 
o que fixo falta para deter os xuízos.» Calibán e a bruxa (Kurdansky 
2001:102).

O que naquela época era xulgado por bruxaría pode ser 
análogo ao que agora o é por terrorismo: con só unha sospei-
ta poden ser aplicadas leis xudiciais de excepción, sen previa-
mente poder ser demostrada inocencia ningunha.

Esa peculiar forma de represión ás mulleres supuña así 
unha variante sumamente eficaz de dominación da totalidade 
das clases traballadoras. E foi nesa época que, ao comezarse 
a coutar as terras e privatizar os bens comunais, comezouse a 
dar un novo tipo de acumulación orixinaria de capital.

Está claro que, malia que de forma máis atenuada debi-
do ás mudanzas tanto tecnolóxicas, científicas como sociais, a 
dominación sobre as mulleres segue patente e o condiciona-
mento dos procesos xudiciais por casuísticas especificamente 
femininas segue a estar latente dun ou doutro xeito, xa que no 
imaxinario colectivo da feminidade aínda segue a pesar aquel 
lastre de cando nos acusaban de mentireiras, argalleiras, har-
pías, malvadas e lascivas.

A xustiza coa que se nos xulga ás mulleres, xa non nos tri-
bunais senón tamén na rúa, segue a manter un claro cariz de 
diferenza para cos homes. Por ende, as mulleres seguimos en 
grande medida a telo máis difícil ca eles.

É ao vivirmos de preto certas mudanzas inesperadas na 
vida dos nosos fillos ou fillas, ou das nosas irmás ou irmáns 
cando, malia crer que os motivos do feminismo xa están am-
plamente superados, florece con máis forza o desacougo; e con 
el tamén os prexuízos e inevitablemente tamén certo maltrato 
asentado no medo ao «que dirán» sen moitas veces importar 
canto de felicidade ou benestar elas mesmas amosen.

É pois o temor a esa sociedade que nos encadrara e cla-
sifica en boas e malas, correctas ou incorrectas, o que segue 
a constituír a nosa mentalidade como totalmente atravesada 
polo patriarcado. E velaí, porén, o desafío.

A utilización 
da pretendida 
Síndrome  
de Alienación 
Parental  
na xustiza:  
outra forma de  
violencia machista

Sonia Vaccaro
Psicóloga clínica e forense. 
Experta en vitimoloxía e violencia de xénero

No marco dos dereitos humanos, as mulleres de todo o mundo 
temos loitado e continuamos facéndoo para acadar a igualda-
de de dereitos e para eliminar a asimetría xerárquica que nos 
segue a discriminar respecto dos homes. Neste camiño, leva-
mos os nenos e as nenas. Sabemos que con eles a desigualda-
de se extrema e axiganta, sabemos que temos que darlle a nosa 
voz e facer que a súa causa sexa a nosa.

Mais o patriarcado, unha orde social e política que ten 
máis de 5000 anos, aínda aniña en institucións que conservan 
o androcentrismo e o adultocentrismo, unha delas é a xustiza.

O tránsito pola xustiza, a día de hoxe continúa a ser adver-
so ás mulleres e á infancia. Cada vez que unha muller ingresa 

na xustiza denunciando un delito de xénero, presúmese men-
tindo. Cada causa que involucra un o unha menor de idade, en-
mudécea descoñecendo os seus dereitos, considerándoa mani-
pulada/o, sen subxectividade e sen xuízo crítico.

Este prexuízo, presente en gran parte do pensamento xu-
dicial, introduciuse co formato dun invento chamado «síndro-
me de alienación parental» (SSAP1) ou «PAS»2 polas súas siglas 
en inglés. A través desta falsa enfermidade utilizada no marco 
xudicial, viólanse os dereitos humanos da infancia e de aque-
las nais que pretenden protexelas.

Que é a «suposta síndrome  
de alienación parental» (sSAP)?
No ano 1985, un médico estadounidense chamado Richard A. 
Gardner, inventa o termo SSAP3 e defíneo:

«…un lavado de cerebro ao cal un dos pais, xeralmente a nai, somete 
o fillo, en contra do outro proxenitor —xeralmente o pai— logrando 
deste modo alienar, quitar a ese pai da vida do fillo, para facelo 
desaparecer, podendo chegar o neno mesmo a crer que o seu pai 
abusou sexualmente del…»4

terAPiA dA AmeAzA(threath therapy)
«...en canto se diagnostique SSAP, débese cambiar inmediatamente a 
custodia e tenza do neno e entregarlla ao pai falsamente acusado, sen 
que o neno tome contacto coa nai... Ao comenzo o neno resistirase, 
mais pasado un tempo, comprenderá que fora sometido a un lavado 
de cerebro, e aceptará ao seu proxenitor... Tamén deberá mudar de 
psicoterapeuta —se o tivese— e ... só se restablecerá o vínculo coa nai 
cando ao cabo de polo menos tres meses, o neno e o proxenitor alie-
nador sexan reavaliados por un profesional, especialista en sSAP, que 
poida dicir se podería restablecerse o contacto con ela…»5

1 N. da A: suposta síndrome de alienación parental
2 Parental alienation syndrome
3 «PAS»
4 Richard A. Gardner, The Parental Alienation Syndrome (extraído da 

páxina web persoal de RG, www.rgardner.com. Consultada o 12-12-
2005)

5 Ib.

recOmendA AOS xuíceS:
«Os xuíces deberán apoiar con toda a forza da lei as conclusións dos te-
rapeutas adestrados na SSAP, e impor multas, perdas permanentes de 
custodia, e prisión para as nais que non cumpren. O tratamento dos 
nenos que non obedezan consiste en levalos a un centro de detención 
xuvenil, ou un instituto durante un tempo para que reconsideren a súa 
decisión».6

Richard A. Gardner:
 > Xamais demostrou o que afirmaba.
 > Nunca presentou os casos que dixo ter observado para enunciar a SSAP.
 > Xamais explicitou os fundamentos da «terapia» proposta: «terapia da 
ameaza» (treath therapy).

De que falamos cando falamos de «síndrome 
de alienación parental»?
É importante aclarar, que cando negamos a existencia da fal-
sa SSAP, estamos a negar que sexa unha enfermidade, unha en-
tidade clínica, unha patoloxía da cal o neno ou nena debe cu-
rarse e que o seu remedio sexa a orde dun xuíz que decida o 
cambio drástico da custodia a favor de quen fora nun primeiro 
momento rexeitado e denunciado.

Cando se rexeita a sSAP,
 > Non se cuestiona a existencia de condutas de oposición entre ambos os 
cónxuxes nun divorcio.
 > Cuestiónase a súa utilización na xustiza para quitar a tenza a quen de-
nuncia e pretende protexer o seu fillo/a.
 > Rexeitase a ideoloxía misóxina que a sostén, ao igual que os nomes subs-
titutos cos cales se lle chama na actualidade: alienación familiar, aliena-
ción parental, obstrución do vínculo, interferencias parentais, etc., su-
cedáneos que conclúen todos na mesma solución: o cambio perverso da 
custodia a favor de quen fora rexeitado/denunciado.

A sSAP non cumpre os requisitos mínimos para ser con-
siderada unha entidade clínica, de alí o rexeitamento sistemá-

6 Gardner, R. A. (1991, Spring). Legal and psychotherapeutic 
approaches to the three types of parental alienation syndrome 
families: When psychiatry and the law join forces. Court Review,  
28 (1), 14-21

tico da Asociación de Psiquiatría Americana para ser incluída 
no Manual de clasificación de enfermidades mentais: o DSM e 
no Manual de clasificación da Organización mundial da Saúde 
(OMS), o CIE. A sSAP é un fiel expoñente do que a comunidade 
científica internacional denominou «junk science» ou «ciencia 
lixo», denominación definida como: estudos, datos e análises in-
exactos ou falsos que se utilizan para crear unha opinión nesgada 
ou para impulsar unha ideoloxía.

A sSAP e os seus sucedáneos son utilizados na xustiza para 
producir o que o psicólogo australiano, Charles Pragnell, de-
fensor xudicial do menor, describiu como «a Inversión Per-
versa da Custodia» (IPC), mecanismo a través do cal, sen que 
medie investigación ou análise algunha, se cambia a custodia 
xudicialmente (de forma drástica e coactiva), a favor de quen 
foi denunciado por incesto ou por malos tratos no marco dun 
divorcio. Esta pretendida síndrome (sSAP) utilízase na xustiza 
para invisibilizar a violencia contra as mulleres na parella e o 
incesto; ao establecer a ameaza da perda da custodia e o con-
tacto cos seus fillos/as, forza as mulleres a non denunciaren, a 
silenciaren o seu sufrimento e a negociaren a favor dun home 
violento que o único que pretende é seguir someténdoa.

As situacións de pelexa entre cónxuxes nun divorcio, case 
sempre involucran as fillas/os, en especial se son menores de 
idade. Neste marco, obsérvanse condutas por parte de ambos 
os proxenitores, que son sancionables: o non pagamento da 
cota de alimentos do proxenitor non custodio, falar mal do ou-
tro cónxuxe ao fillos, etc. Mais estas condutas non son pato-
loxías, non son síndrome nin enfermidade, son condutas ob-
servables en moitos divorcios e só iso. Pretender darlles un 
carácter de entidade patolóxica, e/ou diagnóstica, tal como se 
fai ao deseñar cursos de «diagnóstico e intervención en sSAP», 
é inventar unha patoloxía onde non a hai, é reducir a patoloxía 
o que se observa e só polo mero feito de ser observable. Pre-
tender atribuír a unha conduta adversa da nai o rexeitamento 
dun neno ou nena cara ao seu pai e transformar este feito nun-
ha patoloxía é negar a cualidade de vítimas de quen denuncia 
e favorecer a revitimización.



Docs 2
100 O feminismo, imprescindible 

para construír outra Europa

En procesos xudiciais de familia, cada situación require 
dunha análise minuciosa da historia desa familia, o coñece-
mento cabal das súas relacións e o histórico da repartición das 
tarefas entre ambos os cónxuxes. Decidir nun proceso xudicial 
de familia é un tema complexo e polo mesmo, non pode ser re-
solto con solucións simples que tachar toda nena ou neno que 
se resiste a ir ou ver ao seu pai como «enfermo de sSAP». E que 
sempre quen «inocula ese virus» é a nai.

Dimensión do problema
En España:

 > 840.000 fillos e fillas de mulleres maltratadas sofren cada ano as con-
secuencias da violencia de xénero ao vivir no mesmo fogar onde se 
produce. Esta cifra, representa o 10,1% de todos os menores de idade.7

 > 540.000 padecen a violencia de forma directa, non só por estar expos-
tos ás agresións cara á nai. Esta cifra representa o 6,2% de todos/as os 
nenos e nenas de España.

Segundo a Macroenquisa de Violencia contra a muller de 
20158, sete de cada dez vítimas de violencia de xénero (67,8%) 
nunca o denunciaron, esta cifra, amósanos que só coñecemos 
unha porcentaxe ínfima desta problemática, xa que a maioría 
das mulleres maltratadas tenta saír da violencia na súa parella 
a través do divorcio, polo que o seu caso e o seu estado psico-
lóxico e o dos seus fillos/as, quedará oculto aos ollos e avalia-
ción da xustiza. Non importa que ela, as súas fillas/os ou un/
ha perito/a privado diga que hai signos de vitimización por vio-
lencia, a xustiza considerará que «o que non se denuncia non 
existe» e prosegue a causa polas vías dun divorcio de «común 
acordo». Neste escenario, a negativa dos fillos a ver o seu pai 
violento, o temor da nai porque os nenos fiquen a soas con el, 
non existe nin será considerado. Aquí a sSAP (e os seus sinó-
nimos) rematan de pechar a trampa: «a nai interfire para que 

7 Macroenquisa de 2011 realizada polo CIS en colaboración co 
Ministerio de Igualdade

8 http://www.violenciagenero.msssi.gob.es/laDelegacionInforma/
pdfs/DGVG_Informa_Macroencuesta.pdf

o pai non vexa aos seus fillos, os nenos están influenciados/as 
pola súa nai…».

Mais pode ser que, aínda habendo denuncia e sentenza 
firme por violencia de xénero, a xustiza civil decida obrigar 
os fillos a vivir e frecuentar ese pai condenado dándose casos 
nos cales a xustiza entregou a custodia plena a ese home con-
denado por maltrato e violencia, alegando sSAP e/ou «interfe-
rencia da nai».

A mentalidade xudicial é moi propensa a inclinarse cara 
a este tipo de argumentos e é máis doado tamén para o ima-
xinario colectivo crelo que crer no disparate que sustenta e so-
bre o que se constrúen falsas síndromes ou entidades clínicas. 
A aplicación deste constructo (sSAP) soluciona de forma sim-
ple asuntos complexos, cuxa resolución e comprensión levaría 
moito tempo e esforzo.
A sSAP parte de verdades relativas:

 > «Os nenos/as nenas, no divorcio, tenden a rexeitar  
un dos proxenitores».

E outórgalles valor dogmático absoluto:
 > «Todas/os as nenas/os no marco dun divorcio, que non queren 
 ver ao seu pai, foron manipulada/os pola súa nai para rexeitalo».

A Inversión Perversa da Custodia (IPC)
Segundo Charles Pragnell, psicólogo e traballador social bri-
tánico, defensor da infancia nas cortes do Reino Unido e Aus-
tralia, a Inversión Perversa da Custodia (IPC)9, ten as seguintes 
características:

 > Historia de abuso e maltrato previos ao divorcio. Ambos os motivos  
serán a causa principal de divorcio por parte de quen protexe os fillos 
e fillas.
 > Existencia de violencia de xénero na parella (na maioría dos casos  
sen denunciar).
 > O maltrato e/ou incesto en xeral non deixaron marcas físicas.
 > O abusador ten personalidade manipuladora e importantes recursos 
económicos.
 > Ás veces o abuso manifestouse antes do divorcio.
 > Hai psicólogas/os, traballadoras/es e mestras/es a quen a nena ou neno 

9 Perverse Reversal of Child Custody [PRoCC] Charles Pragnell, 2006

lles contou ou que fixeron informes dando conta do acontecido.
 > Os informes das persoas profesionais que recibiron a revelación inicial 
e/ou están convencidos da súa veracidade non se terán en conta, rexei-
taranse ou ignoraranse nas probas presentadas no xulgado.
 > As persoas defensoras do «suposto alienado» alegarán sSAP  
ou semellante.
 > Se a nena ou o neno están enfermos ou teñen moitos controis  
médicos, acusarase de «síndrome de Münchausen by proxy».
 > Acúsase a quen denunciou para protexer.
 > Invértese a acusación e concrétase a IPC a favor de quen abusa.
 > O pai abusador pasa a ter a protección da xustiza e a custodia  
plena dos seus fillos/as.

Esta é a ruta que segue a utilización da sSAP(ou os seus 
sucedáneos) na xustiza e o resultado final é o mesmo en todos 
os países nos cales se aplica e se utiliza: a Inversión Perversa 
da Custodia.

Hai un dato non menor, que é necesario mostrar cando 
falamos de sSAP, e é o marco teórico sobre o cal o seu inventor 
R.A. Gardner, o construíu.

sSAP, ideoloxía subxacente
No Capítulo I do seu libro Verdadeiras e falsas acusacións no 
abuso sexual infantil, titulado: «Unha teoría sobre a varieda-
de do comportamento sexual humano», R. A. Gardner come-
za dicindo que en cuestións de conduta sexual humana está en 
desacordo con termos como natural ou antinatural. A seguir 
afirma que o natural ou antinatural, «teñen que ver co que un 
determinado grupo social acepte en conformidade cos propó-
sitos de Deus ou da natureza» [sic]. A gravidade, ao seu enten-
der, «radica na condena que a sociedade fai dela [pedofilia]».10

A partir de alí, comeza a explicitación dos fundamentos 
sobre a súa teoría da sexualidade humana: o sexo como «má-
quina de procreación» e a importancia de que canto antes sexa 
«exercitada» máis e mellor será o seu rendemento.

10 «Unha teoría sobre a variedade do comportamento sexual 
humano», en True and false accusations of child sex abuse, R. A. 
Gardner, MD, 1992, Creative Therapeutics, NJ, EE.UU. Páxs. 1-39

En dirección a esta idea central, xustifica todas as parafi-
lias, incluíndo a pedofilia. Hai unha distinción entre pederastia e 
pedofilia, xustificando esta última e considerándoa como unha 
forma máis de orientación sexual ao servizo da procreación.

Gardner alude ao DSM-III11, onde a homosexualidade que-
daba na clasificación das parafilias, e considera que a pedofilia 
debería quitarse deste sector tamén como no seu momento se 
fixo coa homosexualidade. Richard A. Gardner, pertencía a un 
movemento (NAMBLA12) que pretende normalizar a pedofilia 
e que sexa considerada como unha «orientación sexual máis».

Algúns dos parágrafos dos seus libros son elocuentes con 
esta, a súa ideoloxía de base sobre a cal constrúe a sSAP:

«Pertinente a esta, a miña teoría é que a pederastia tamén serve a 
obxectivos procreativos. Obviamente, non serve a tales obxectivos no 
nivel inmediato no cal os nenos non poden estar embarazados e tam-
pouco eles poden deixar a outros embarazados. Sen embargo, o neno 
que se inclina cara a encontros sexuais nunha idade temperá proba-
blemente se sinta altamente sexualizado e ansiará ter experiencias se-
xuais durante os anos da prepuberdade. Deste modo, un «neno carga-
do» transmitirá máis probablemente, polo tanto, os seus xenes á súa 
proxenie a unha idade temperá. (Direi máis sobre a pedofilia no capí-
tulo seguinte debido a que a súa importancia é central neste libro)». 
Gardner, Richard A (1992). Ib. páx. 24.

«A sexualización dos nenos pode ter propósitos procreati-
vos, porque un neno sexualizado pode reproducir a unha ida-
de máis temperá. Canto antes [sexa utilizada] a máquina de su-
pervivencia no momento que aparecen os impulsos sexuais, 
máis longo será o lapso de capacidade creativa, e maior a pro-
babilidade de que o individuo cree máis máquinas de supervi-
vencia na próxima xeración.» Ib. páxs. 24-25

«Hai un total contínuum que debe ser considerado aquí, desde aqueles 
nenos que foron forzados e non obtiveron pracer —e poderían até ser 
considerados como tendo sido violados— a aqueles que desfrutaron in-
mensamente —con respostas orgásmicas— [de] as actividades sexuais.» 
Ib. páx. 548.

11 Manual de clasificación dos trastornos psiquiátricos. Editado en 1980
12 North American Man/Boy Love Association

«Os nenos sofren pola reacción esaxerada á pedofilia por parte da so-
ciedade.» Ib. páxs. 594-595.

«É de relevancia aquí a crenza de moitos destes terapeutas de que un 
encontro sexual entre un adulto e un neno —non importa que curto, 
non importa que tenro, amoroso, e non doloroso— automaticamente e 
prediciblemente debe ser psicoloxicamente traumático para o neno... 
O determinante sobre se a experiencia será traumática é a actitude so-
cial cara a eses encontros…». Ib. páxs. 670-671

«Na actualidade, o neno sexualmente abusado é xeralmente conside-
rado como a vítima, a pesar de que o neno poida iniciar encontros se-
xuais ‘seducindo’ o adulto… Se a relación sexual é descuberta, o neno 
probablemente fabricará [un argumento] de modo que o adulto sexa 
culpado pola súa iniciación.»13

Misoxinia
Richard A. Gardner á única crítica que respondeu até o seu sui-
cidio en 2003, foi ao movemento feminista NOW14, negando a 
súa misoxinia e o seu nesgo contrario á muller, xustificando o 
«feminino» dos seus escritos porque «a maioría das custodias 
as teñen as mulleres [sic]15.

13 Gardner, Richard A., Child Custody litigation. A guide for parents and 
mental health professionals, 1986. «Litixio pola Custodia Infantil: 
Unha guía para pais e profesionais da saúde mental», R. Gardner, 
1986. Páx. 93.

14 En U.S.A, o movemento feminista da costa Oeste, en California 
—en especial—, opúxose con argumentos sólidos á sSAP e a súa 
utilización contra a nenez e contra as nais que buscaban protexer 
as crianzas. En outubro de 2006, a organización NOW emitiu un 
comunicado onde desestimaba a utilización da sSAP nos litixios 
xudiciais, mencionando a Guía para xuíces. http://www.now.org/
organization/conference/resolutions/2006.html#pas

15 No seu último discurso, pronunciado no mes de outubro de 2002 
na cidade de Frankfurt, R. Gardner expresa: «Mentres que as 
mulleres que negan a sSAP están ben organizadas, as mulleres 
que recoñecen a súa existencia non o están. Estas mulleres, deben 
organizarse e traballar xuntas… Se os grupos femininos forman 
un consenso dicindo que as mulleres tamén poden ser vítimas 
da sSAP, e recoñecer a súa existencia, darase un gran paso para 
reducir a controversia e descomprimila, se non se evaporan as falsas 
cuestións de xénero son un factor moi importante na controversia. 
Poño isto como a cousa número un da lista, que debe ser feita 

O carácter misóxino da «teoría sSAP», reflíctese desde o 
seu enunciado e todos os seus escritos seguintes. No seu tex-
to de 1991 Parental Alienation syndrome, despois de soster que 
no 90% dos casos o proxenitor alienador é a nai, toma as pala-
bras do escritor inglés William Congreve (1670-1729) e afirma:

«O ceo non ten ningunha rabia tal como o amor convertido en odio, nin 
o inferno unha furia como unha muller desesperada.»16

Richard A. Gardner, no seu libro, Unha teoría acerca do 
comportamento sexual humano (1992) afirma:

«…as femias humanas son naturalmente pasivas… a súa pasividade lé-
vaas a volverse masoquistas, vítimas da violación… obteñen pracer de 
seren golpeadas, forzadas e feitas sufrir doutras formas, como o prezo 
que teñen que pagar para conseguir o premio do esperma…»

No seu libro Sex Abuse Hysteria: Salem Witch Trials Revisi-
ted 17, escribe que:

«A histeria do abuso sexual está omnipresente» (p. 25).

Así mesmo, critica a un importante número de profesio-
nais da saúde mental, investigadores, fiscais e defensores de 
menores, que tentaron protexer a nenas e nenos, dicíndolles:

«… algúns fiscais e defensores dos nenos, só pretenden gratificar o seu 
propio desexo sexual e tendencias sádicas a través da súa interven-
ción en casos de abuso sexual… Hai un pouco de pedofilia en cada un 
de nós.»18

Accións en España
En España, en xullo de 2009, por acordo do Observatorio Estatal 

no reino da sSAP…» en Vaccaro, S. Barea Payueta C. A pretendida 
síndrome de alienación parental, Ed. Descleé de Brower, 2009.

16 «Heaven has no rage like love to hatred turned, nor hell a fury like 
a woman scorned», Gardner R.A, Sex Abuse Hysteria: Salem Witch 
Trials Revisited. P. 62, 122

17 [Histeria del Abuso Sexual: las Brujas de Salem vuelven a Visitar los 
Juzgados]

18 Ib. p. 118

de Violencia sobre a Muller do Ministerio de Igualdade, consti-
túese unha Comisión de traballo multidisciplinar para que inves-
tigue a aplicación e consecuencias da utilización na xustiza espa-
ñola desta suposta «síndrome de alienación parental». O grupo 
constituído denominouse GINSSAP (Grupo de Investigación da 
Suposta Síndrome de Alienación Parental) e traballou desde xu-
llo de 2009 até abril de 2010. No seu informe final, conclúe:

«…Pechado ao exterior e simplificando sobremaneira, a sSAP pretende 
ser autosuficiente para diagnosticar e tratar. Os informes dos profesio-
nais oficiais que se consideran independentes e obxectivos dirimen os 
seus informes segundo a lóxica interna da sSAP. O sistema péchase mes-
mo ante a ética, e así a aplicación que se está a realizar no noso país, de 
forma similar a como ocorreu no seu país de orixe, dunhas medidas te-
rapéuticas derivadas da sSAP sen ningunha consistencia científica pre-
via, constitúe unha excepción bioeticamente inadmisible…».19

A asociación española de neuropsiquiatría tamén se mani-
festou contraria á utilización da sSAP20 e sucedáneos, o consello 
xeral do poder xudicial (CXPX)21, órgano de goberno do poder 
xudicial de España, na súa Guía de criterios de actuación xudi-
cial fronte á violencia de xénero (2008, 2013) incluíu un punto no 
cal rexeita e alerta sobre o grave erro de utilizar a falsa síndro-
me na xustiza. Centos de asociacións en España e nos países de 
Europa nos cales se utiliza, tamén alzaron a súa voz contraria, 
non obstante, disfrazado con outros nomes e outros argumen-
tos, por que a sSAP continúa a utilizarse para xustificar o cam-
bio perverso da custodia a favor de quen é denunciado e para es-
tender unha ameaza sobre as mulleres que pretenden afastarse 
da violencia? A resposta pasaría pola existencia dun imaxinario 
colectivo que continúa sendo patriarcal e contrario ás mulleres.

19 http://www.soniavaccaro.com/wp-content/uploads/2014/03/
Informe-del-Grupo-de-Trabajo-de-investigaci%C3%B3n-sobre-el-
llamado-S%C3%ADndrome-de-Alienaci%C3%B3n-Parental.pdf

20 http://www.soniavaccaro.com/wp-content/uploads/2014/03/
Pronunciamiento_SAP_AEN-2.pdf

21 file:///Users/sev/Downloads/Gu%C3%ADa%20criterios%20
actuacion%20violencia%20genero%20actualizaci%C3%B3n%20
2013.pdf. Páxs. 3, 166-169

Detrás destes constructos, encontramos un sen fin de prexuí-
zos e falsos mitos aos que a sSAP vén reforzar, de aí a facilidade 
coa que se difunde e se acepta a súa existencia sen cuestiona-
mentos serios nin científicos:

MITOS DETRÁS DA sSAP
 > Os nenos e as nenas poden ser facilmente manipulables e lavado  
o seu cerebro.
 > As mulleres manipulan os fillos e fillas contra o pai.
 > Os/as nenos/as menten e inventan argumentos, mesmo aqueles  
que por etapa evolutiva, non poderían coñecer.
 > Sempre nun divorcio conflitivo, os fillos e fillas son utilizados/as  
polo cónxuxe que ten a custodia (xeralmente a nai).
 > Sempre as mulleres foron «beneficiadas» polo sistema xudicial  
ao outorgárselle a custodia dos fillos/as.
 > As mulleres denuncian falsa violencia de xénero.

O mito das falsas denuncias
En España a Fiscalía Xeral do Estado concluíu, na súa Memo-
ria do 2014 (comprende os casos abertos por posibles denun-
cias falsas entre 2009-2013, representarían un 0,010% do total 
de denuncias):22

22 Supondo que todos terminen en condena

Custodias dos/as fillos/as
En España:

No ano 2009, un estudo internacional23 desvelaba que en 
España os homes só realizaban 1 hora das 5 horas do traballo 
doméstico. O mesmo estudo concluía que as nais españolas de-
dicaban ao coidado das súas fillas/os 4 horas diarias de media 
das 6 horas necesarias, mentres que os pais dedicaban a este 
mester a metade de tempo que as súas parellas: 2 horas.

A custodia compartida imposta (CCI) aparece asociada á 
sSAP no corpo da lei que a regula en países como Brasil e Méxi-
co. En Europa, pretendeuse introducila en Italia no texto da lei 
de custodia compartida, mais a rápida intervención dun grupo 
de profesionais e senadoras/es fixo que se destapara a inten-
ción de pretender lexitimar este constructo (sSAP, interferen-
cias parentais, etc.) a través dun texto de lei. Neste país (Italia), 
o Ministerio da Sanidade24 e a Corte de Casación25 no ano 2013 
rexeitaron de forma explícita a súa utilización e a súa validez.

Non é casual que a CCI veña asociada á sSAP, xa que a im-
posición da custodia compartida é utilizada como outro ins-
trumento que obriga a muller a estar vinculada co seu agresor.

A falacia da CCI, que se presenta como unha contribución 
á igualdade entre homes e mulleres é outra trampa de somete-
mento ao agresor, xa que supón un punto de partida igualitario 
para ambos cando as cifras de todos os países amosan que no 

23 Estudo sobre a relación entre a división do traballo doméstico e a 
formación da parella, (2009) coordinado por Almudena Sevilla, 
investigadora do Departamento de Economía da Universidade de 
Oxford publicado na revista ‘Journal of Population of Economics’: 
Baseado en 13.567 entrevistas realizadas en 12 países, das cales 
1.781 leváronse a cabo en España. Os resultados revelan que España 
ocupa a oitava posición na clasificación de igualdade entre homes 
e mulleres en países desenvolvidos, por detrás de Suecia, Noruega, 
Reino Unido (incluída Irlanda do Norte, que se examina á parte 
na investigación), Estados Unidos, Holanda e Irlanda e por riba de 
Nova Zelandia, Xapón, Alemaña, Austria e Australia. A puntuación 
española foi de -0,08, non moi lonxe do último clasificado (-0,16) e 
a unha distancia notable do primeiro da clasificación: Suecia (0,43).

24 Interpelación parlamentaria n. 2-01706 do 16 de outubro 2012
25 Cass. Pen. n. 7041 del 20/03/2013)

coidado e responsabilidade das/os fillos/as aínda non se aca-
dou a equidade entre ambos os cónxuxes.

 > No marco do divorcio, os homes solicitaron a custodia dos seus fillos/
as nunha porcentaxe do 3%, e foi outorgada no 90% dos casos.
 > O coidado dos fillos durante o matrimonio está a cargo das mulleres 
nunha porcentaxe do 87% dos casos.
 > A muller executa 6 horas das 8 horas dedicadas ás tarefas domésticas 
(orde e execución) e coidado das fillas/os.

O día 21 de setembro de 2012 o Dr. Darrel Regier, vicepresi-
dente do grupo de traballo para a elaboración do DSM-V26, nun 
xesto insólito na historia da revisión deste manual, declarou:

«...O novo manual, coñecido como DSM-5, non se completará até o 
próximo ano, mais a decisión contraria á clasificación da alienación 
parental como un trastorno ou síndrome, xa se fixo. O resultado fi-
nal non é un trastorno nun individuo, é un problema de relación entre 
pais e fillos ou entre os proxenitores. Os problemas nas relacións, en si 
mesmos non son trastornos mentais... polo mesmo, non estará incluí-
do no DSM-V».27

Resumindo:
que é A SSAP?
 > Un instrumento pseudocientífico para ser utilizado contra quen de-
nuncia maltrato e abuso sexual no marco da familia/parella.
 > Un invento para a defensa de maltratadores e pedófilos.
 > Un constructo que reforza mitos patriarcais:

 Falsas denuncias
 Manipulación dos fillos/as

que nOn é A SSAP?
 > Unha síndrome.
 > Unha enfermidade.
 > Un trastorno mental.
 > Un fenómeno sempre presente en todos os divorcios e separacións.

que é neceSAriO cAmbiAr?
 > A visión adulto/androcéntrica en xeral e da xustiza en especial.
 > O imaxinario colectivo patriarcal.

26 Manual de clasificación dos trastornos e enfermidades mentais, 
editado pola Asociación de Psiquiatría Americana

27 http://www.washingtontimes.com/news/2012/sep/21/psychiatric-
group-parental-alienation-no-disorder/ 

As dificultades 
das vítimas 
da violencia 
machista nos 
procesos xudiciais

Rede de Mulleres Veciñais 
Contra os Malos Tratos de Vigo

Introdución
Ao longo destas páxinas imos abordar algunhas das principais 
dificultades que enfrontan as mulleres vítimas de violencia ma-
chista nos procesos xudiciais. Esta análise da situación xorde 
da nosa práctica diaria no traballo de acompañamento realiza-
do día a día coas mulleres vítimas de violencia de xénero des-
de a nosa asociación, a Rede de Mulleres Contra os Malos Tra-
tos de Vigo.

A Rede de Mulleres Contra os Malos Tratos é un proxecto 
que xorde no ano 1997 en Vigo a partir do movemento veciñal 
da cidade. Un dos motivos que nos leva á creación desta Rede é 
a demanda, por parte das mulleres que padecen violencia ma-
chista de axuda e apoio por parte doutras mulleres para acom-
pañalas no proceso de ruptura cos malos tratos. No ano 2003 
constituímonos como unha organización de mulleres, polo que 
a partir dese ano a Rede vén realizando diferentes actividades, 

Malos Tratos de Vigo

todas elas encamiñadas á recuperación integral das mulleres: 
terapias de grupo para vítimas de violencia, encontros nacio-
nais de mulleres, obradoiros de igualdade e de autoestima, etc.

Neste capítulo imos centrarnos nas dificultades que detec-
tamos a nivel xeral e no ámbito xudicial en particular, contribuín-
do tamén con algunhas propostas de mellora de cara ao futuro.

Antes de desenvolver a fondo estas cuestións, queremos 
salientar a situación emocional na que moitas mulleres chegan 
á nosa asociación. Hai que ter en conta que moitas mulleres 
que atendemos na Rede xa acudiron previamente a varias ins-
titucións (policía, xulgados, servizos sociais), polo que é habi-
tual que se atopen nalgunha das seguintes situacións:

 > Desconfianza nas institucións: na gran maioría dos casos acoden aos 
organismos oficiais confiando na súa competitividade, pero moitas de-
las son tratadas en base a paternalismos, mal informadas ou xulgadas 
polos/as profesionais, sufrindo a chamada «vitimación secundaria»1. 
En moitas ocasións, acceden á asociación como último recurso, pre-
sentando altos niveis de frustración.
 > Presentan síntomas de esgotamento e indefensión por expor de forma 
continuada a súa vida privada a diferentes profesionais e institucións, 
revivindo as situacións de violencia, o que provoca un gran nivel de es-
trés. Os e as profesionais teñen que ter en conta que non é necesario 
que relaten de novo todo o sucedido, senón o estritamente necesario.

Análise das dificultades que enfrontan  
as mulleres nos procesos xudiciais. 
Propostas de mellora
En primeiro lugar, a modo de contexto, queremos facer fin-
capé no concepto de violencia machista. A lei que se aplica 
de xeito xeral nos casos de violencia en Galicia é a Lei Orgáni-

1 «Efectos producidos pola intervención do sistema social, xudicial 
ou policial na investigación do delito ou no trato cara á vítima. 
Denomínase vitimización secundaria porque pode constituírse 
nunha segunda experiencia de vitimización, posterior á vivencia 
do delito, se no contacto co sistema, a persoa ofendida 
experimenta a sensación de recibir trato obxectivante; de 
descoñecemento da súa calidade de suxeito de dereitos, de perda 
de tempo e excesiva burocratización; de incredulidade por parte 
dos operadores do sistema e/ou simplemente de ser ignorada, 
entre outros» (RAV, 2009: 16).

ca 1/2004 do 28 de decembro, de Medidas de Protección Inte-
gral contra a violencia de xénero. Esta lei circunscribe a vio-
lencia de xénero a aquela exercida pola parella ou exparella 
cara á muller (existise ou non convivencia). Hai que sinalar que 
é unha definición limitada (a lei galega si é máis ampla) que 
deixa fóra moitos casos de violencia de xénero como os asasi-
natos de mulleres que exercen a prostitución ou os asasinatos 
dos maltratadores cara a outras familiares, como nais, fillas, 
etc. Como sabemos, do que non se fala, non existe; e se non se 
contabilizan este tipo de casos como violencia de xénero, esta-
mos silenciándoos. Tampouco o portal oficial de estatística so-
bre violencia de xénero recolle datos sobre mulleres que que-
dan con lesións de por vida. Os últimos datos de lesións son do 
ano 2012 e se cuantifican en 12.000 casos no Estado español, 
recollidos polo persoal médico de familia.

Despois deste apuntamento conceptual, imos detallar al-
gunhas das carencias que detectamos na protección das mulle-
res e dos/as menores nos procesos xudiciais.

En primeiro lugar, no momento de pór a denuncia, as for-
zas de seguridade deben informar de que as mulleres poden 
ser asistidas por un ou unha avogada de oficio da quenda es-
pecífica en violencia de xénero, o cal ás veces non se fai, ou se 
lles comenta que iso vai dilatar moito a chegada do ou da letra-
da, desanimándoas a solicitala. É importante que desde un ini-
cio, as mulleres estean ben informadas, xa que a redacción da 
denuncia será clave para o desenvolvemento de todo o proce-
so xudicial. Ademais, xa desde ese momento poderá coñecer e 
falar co seu ou súa avogado/a, xa que o seu procedemento será 
levado por quen a asistiu en comisaría.

En segundo lugar, detectamos a sobrecarga de traballos 
de moitos xulgados que levan os casos de violencia de xénero. 
Por exemplo en Vigo son moitas as persoas traballadoras do 
xulgado de violencia de xénero que levan tempo denuncian-
do a falta de medios materiais e de persoal suficientes para po-
der traballar dun xeito efectivo contra a violencia machista. En 
moitos xulgados faise necesario ter un xuíz/a de reforzo e máis 
persoal para sacar o traballo máis urxente.

En terceiro lugar, parécenos moi importante que se me-
llore a información e a comunicación do funcionariado dos 
xulgados coas mulleres. Moitas veces pasan longas horas espe-
rando nas salas sen saber nada sobre o seu proceso. Por exem-
plo non se lles informa sobre se alguén chamou ao colexio de 
avogados/as para solicitar o avogado/a de oficio, se este/a dixo 
se vai vir inmediatamente ou con atraso ou se existe un atra-
so xeral no xulgado como consecuencia doutros xuízos urxen-
tes, etc.

En cuarto lugar, temos que destacar a necesidade de re-
forzar os medios para que non se atopen vítimas e maltrata-
dores. Hai que seguir loitando para que en todos os xulgados 
haxa salas de espera independentes para agresores e vítimas, 
xa que en moitos xulgados, sobre todo en vilas e zonas do 
rural, isto non acontece. Temos que lembrar que a lei galega 
11/2007 do 27 de xullo para a prevención e o tratamento inte-
gral da violencia de xénero, recolle a equidade territorial e a 
garantía de que as mulleres de zona rural teñan unha protec-
ción como as mulleres de zonas urbanas. Mesmo naqueles xul-
gados nos que existen salas de espera independentes detecta-
mos unha falta de espazo físico que fai que o acceso ás salas de 
espera das vítimas e dos investigados sexa o mesmo, polo que 
ambas as persoas coinciden no corredor e na entrada e saída 
ás salas de vistas. Ademais, nos xulgados de garda non hai sa-
las nin espazos diferenciados para agardar.

Relacionado con isto, faise preciso un acondicionamento 
das salas de espera das vítimas nos xulgados. Habitualmente 
as respectivas salas son espazos moi pequenos nos que non se 
poden nin sentar todas as persoas e conflúen todas as conver-
sas das distintas mulleres e dos seus e as súas avogadas. Ade-
mais, como acontece nos xulgados de violencia de Vigo, a sala 
das vítimas é contigua á dos seus maltratadores, polo que é fre-
cuente escoitar as voces dos mesmos aumentando o nerviosis-
mo das mulleres.

Para moitas mulleres, como é evidente, é moi importan-
te evitar o contacto visual co maltratador. Na actualidade hai 
mulleres que descoñecen que teñen dereito a solicitar a utili-

zación do biombo durante o xuízo, polo tanto sería importan-
te que se empregase o biombo nas salas de vista por defecto; 
evitando, como até agora nalgúns xulgados, que as mulleres 
teñan que solicitalo previamente mediante fax ou a través da 
oficina da vítima.

En quinto lugar, a partir dos acompañamentos levamos 
anos detectando unha dificultade importante e de índole di-
ferente que as anteriores. Nos procesos xudiciais está a darse 
unha falta de credibilidade das mulleres que teñen dificultades 
moi importantes para demostrar a violencia psicolóxica. É ne-
cesario a mellora das avaliacións do IMELGA (Instituto de Me-
dicina Legal de Galicia) precisándose unha maior formación en 
xénero dos e das profesionais.

Relacionado tamén coa formación, faise necesario mello-
rar a preparación para a quenda de oficio de violencia de xé-
nero. Hai que aumentar o tempo da formación para o acceso á 
quenda, así como incluír cursos obrigatorios de actualización 
na materia de violencia de xénero. Ademais, na formación debe 
fortalecerse o aspecto psicolóxico dos e das avogadas para tra-
tar coas vítimas e empatizar con elas na súa problemática.

Na práctica diaria, hai outro problema relacionado co de-
reito a entender e ser entendida (un dereito recollido en di-
ferentes normativas2). En referencia ao dereito á asistencia 
lingüística das mulleres vítimas de violencia detéctase unha 
insuficiencia moi importante (ver Vieira, 2015). Existe unha fal-
ta de formación especializada e regrada por parte das persoas 
que habitualmente realizan esta interpretación, que tamén de-
berían posuír unha maior formación no ámbito xurídico e de 
violencia de xénero.

2 No marco español puxéronse en marcha dúas iniciativas lexislativas 
importantes: 1) o Proxecto de Lei Orgánica pola que se modifica 
a Lei de axuizamento criminal para traspor a Directiva 210/64/
UE do 20 de outubro de 2010, relativa ao dereito a interpretación 
e a tradución nos procesos penais e a Directiva 2012/13/UE, de 22 
maio de 2012, relativa ao dereito á información nos procesos penais 
(España, 2014), e 2) a Lei Orgánica 4/2005, de 25 abril, do estatuto 
da vítima do delito (España, 2015).

Dun xeito máis xeral, en relación á protección de vítimas 
de violencia de xénero, diferentes directivas recollen a necesi-
dade de protexer a vítima e os seus familiares da intimidación 
por parte do agresor. Neste punto, hai que sinalar que en Espa-
ña desde o ano 2008 descenderon as ordes de protección que 
se ditan cara ás mulleres vítimas de violencia de xénero (fon-
te: Instituto da Muller) ordes de protección segundo Comuni-
dade Autónoma).

É importante que esta protección mellore tamén en re-
lación ás casas de acollida. Tanto a lei galega como a española 
recollen que as vítimas que así o precisen, deben ter á súa dis-
posición refuxios ou aloxamentos provisionais con apoio espe-
cífico. Sen embargo, temos que incidir na necesidade de que 
haxa máis prazas dispoñibles nas casas de acollida e que poi-
dan acceder a elas sen interpor denuncia.

Por último, queremos salientar un ámbito que ten moi-
ta importancia para as mulleres á hora de enfrontarse a toda a 
«maquinaria xudicial» e á súa saída da violencia. No noso tra-
ballo detectamos que é necesaria unha maior coordinación e 
máis efectiva entre os servizos sociais, as organizacións de mu-
lleres, outras entidades sociais, as oficinas de vítimas, os e as 
avogadas, etc. Neste senso, é prioritario tecer redes, realizar 
reunións conxuntas a nivel local entre as diversas entidades 
que traballan coas mulleres vítimas de violencia para poder 
traballar nunha mesma dirección e coa seguridade de que as 
mulleres están a ser atendidas desde un enfoque individuali-
zado e coordinado.

Conclusións
Ademais das propostas de mellora específicas que recollemos 
ao longo do anterior punto, hai un fío común en todas as pro-
postas de mellora que realizamos: a necesidade de que todas 
as persoas profesionais que atenden ás mulleres vítimas de vio-
lencia teñen que ter unha formación específica en violencia de 
xénero e deben abordar o seu traballo desde unha perspecti-
va de xénero. Sen esa perspectiva de xénero, as mulleres aten-
didas por diferentes tipo de profesionais poden verse ante dis-

cursos nesgados polas propias persoas profesionais (Doval et 
al. 2015).

A propia lei 1/2004 recolle nos seus principios reitores 
que se vai fomentar a especialización dos colectivos, profe-
sionais que interveñen no proceso de información, atención 
e protección das vítimas. Para que iso se cumpra non pode ser 
unha formación puntual, como moitas veces reciben nas for-
zas de seguridade e no ámbito xudicial, senón unha formación 
continuada e na que deben actualizarse periodicamente. Por 
exemplo, no eido das forzas de seguridade, se ben foi un avan-
ce a creación de servizos especializados como a UPAP da Poli-
cía Nacional ou o EMUME da Garda Civil; sen embargo, detec-
tamos que a formación específica que reciben para acceder a 
estes equipos é demasiado breve en duración e o seu carácter 
adoita ser puntual. Por exemplo, no caso do EMUME3 ou da 
unidade específica da Policía Nacional simplemente é necesa-
rio realizar un curso de acceso sobre violencia de xénero en 
Madrid con duración de só unha semana.

Non queremos rematar este escrito sen destacar que a 
violencia de xénero non vai desaparecer mentres non active-
mos moitos máis medios na prevención e na sensibilización. O 
certo é que as campañas de sensibilización no Estado español 
sufriron un recorte do 26% entre os anos 2010 e 2015. O ámbi-
to da educación está tamén totalmente esquecido: non existen 
materias transversais na educación primaria nin secundaria 
que traballen a igualdade entre mulleres e homes, a coeduca-
ción ou a prevención da violencia de xénero. O ámbito da pre-
vención na educación, recollido como un eido imprescindible 
de actuación tanto na lei estatal como na galega, está en reali-
dade totalmente baleiro de contido.

3 No caso Equipo Muller Menor, é necesario ser policía xudicial e 
posteriormente realizar o curso de especialidade de violencia de 
xénero en Madrid.

Por que incluír 
a cuestión de 
dereitos da 
infancia no 
debate sobre 
o nesgo de 
xénero presente 
nas institucións

Estrela Gómez Viñas
Coordinadora da Asociación Galega 
contra o Maltrato a Menores (AGAMME)

Nas últimas décadas de evolución do feminismo produciu-
se unha tendencia a desvincular as reclamacións de dereitos 
da muller de todo o referido ao papel de coidados que social-
mente se impón de maneira preferente ao colectivo feminino. 
Lonxe de pretender modificar esta tendencia, nas seguintes li-
ñas tentaremos debuxar o contorno dun discurso que condu-
ce á necesidade de incluír algúns aspectos de dereitos de infan-
cia dentro do programa de reclamacións de dereitos da muller. 
Falaremos de como en certos ámbitos é complexo desvincular 
ambos os campos de traballo.

A histórica condena contra o Estado español por parte do 
CEDAW (Comité para a Erradicación da Violencia contra a Mu-
ller), de Nacións Unidas, no caso de Ángela González e a súa 
filla Andrea, asasinada polo proxenitor á idade de sete anos 
durante o réxime de visitas outorgado por sentenza xudicial, 
sinala a existencia dun comportamento estereotipado das ins-
titucións que priman o dereito de visitas do proxenitor «colo-
cándoas nunha situación de vulnerabilidade». Indica, así mes-
mo, que «non se observa un interese por parte das autoridades 
de avaliar en todos os aspectos os beneficios ou prexuízos para 
a menor do réxime imposto». Prodúcese polo tanto, vulnera-
ción de dereitos da filla e da nai. Poderíamos dicir de feito, que 
para producir a vulneración de dereitos na primeira é preciso 
ao mesmo tempo vulnerar os dereitos da segunda e viceversa, 
tendo todo isto un claro condicionante de xénero.

Desde hai más de 15 anos a xustiza española está a per-
mitir e mesmo xeneralizar unha práctica falta de base científi-
ca que conduce irremediablemente cara a unha perda de de-
reitos fundamentais das vítimas menores de idade, xunto cos 
dereitos das súas proxenitoras. Esta práctica, vinculada á pro-
posta ideolóxica da sSAP (suposta síndrome de alienación pa-
rental1), ten dous obxectivos expostos na propia formulación 
da pseudoteoría:

 > Invalidar o testemuño infantil de abuso sexual incestuoso (posterior-
mente a súa aplicación alcanzou tamén outras formas de maltrato in-
fantil, así como o relato como testemuño de violencia de xénero).

1 sSAP: suposta síndrome de alienación parental formulada polo 
médico estadounidense R. A Gardner, propón a existencia dun 
trastorno mental no neno/a inducido pola proxenitora no marco  
de procedementos penais por abuso sexual infantil, co obxectivo  
de danar o proxenitor. O seu creador, fervente defensor das 
relacións sexuais entre adultos e menores de idade e propugnador 
de ideas misóxinas sobre a inferioridade sexual da muller nunca 
logrou que a comunidade científica aceptase a súa proposta, por 
motivos de falta de base como proposta científica. O DSM-V, de 
recente publicación, rexeitou explicitamente a súa validez.

 > Impor un castigo á proxenitora denunciante, a través do que os ideó-
logos da sSAP chaman terapia da ameaza2, restrinxíndolle o réxime de 
custodia ou visitas, impóndolle multas coercitivas, penas de prisión ou 
o ingreso dos fillos/as en centro de menores.

A presenza da sSAP na xustiza española está recoñecida e 
rexeitada polo Consello Xeral do Poder Xudicial, así como pola 
Fiscalía de Violencia de Xénero, da Fiscalía Xeral do Estado.

Así pois, nos últimos anos non só non se avanzou en de-
reitos das vítimas de maltrato no ámbito familiar (abuso sexual 
incestuoso, outras formas de maltrato infantil, violencia de xé-
nero), senón que se camiñou cara á sistematización da súa ex-
posición a un foco de violencia engadido: o exercido a través 
da actuación das institucións. O emprego do plural fica xusti-
ficado se analizamos os elementos que son necesarios para a 
realización da terapia da ameaza:

En primeiro lugar é necesaria unha avaliación forense do 
testemuño infantil que conclúa coa existencia dun relato in-
ducido (cos seus múltiples sinónimos e subterfuxios); Conse-
cuentemente, unha sentenza que sobresea ou desestime a de-
nuncia; Un procedemento civil que se centre na existencia dun 
risco cara aos fillos/as por esa suposta acción indutora por par-
te da proxenitora; A execución de medidas de diversa índole 
durante a cal nai e os fillos/as recibirán ameazas de gravidade 
progresivamente maior, ameazas que nunha porcentaxe eleva-
da chegan realizarse. Require polo tanto da participación dos 
equipos forenses adscritos aos xulgados, os órganos xurisdi-
cionais, equipos técnicos de menores, puntos de encontro fa-
miliar e, en ocasións, as forzas de seguridade do estado.

Chegado este momento debemos aclarar que non se trata 
dunha conspiración do sistema xudicial (como podería pare-
cer) senón dunha estratexia orquestrada polos colectivos pro-
sSAP, na cal os operadores xudiciais son un instrumento nece-

2 Terapia da ameaza: vertente «terapéutica» da sSAP, que consiste 
en ameazar nenos, nenas e as súas proxenitoras, co fin de lograr 
a revinculación forzosa dos fillos/as co proxenitor supostamente 
alienado.

sario. Volvendo a vista 15 anos atrás, se buscamos no ámbito 
académico referencias á síndrome de alienación parental, ato-
paremos unha proliferación impresionante de congresos, sim-
posios, cursos de formación, etc. No caso que coñecemos máis 
de preto, Galiza, dous profesores universitarios foron, e conti-
núan a ser, os principais responsables da formación-sSAP, di-
rixida a profesionais do dereito, traballo social, psicoloxía, me-
diación familiar, educación. Ademais, ambos foron coautores 
dunha guía para a intervención en procedementos civís de fa-
milia que, segundo explican os propios autores, foi repartida 
por todos os xulgados galegos3.

Volvendo ao asunto central, certos tipos de delitos come-
tidos contra menores de idade no ámbito familiar teñen como 
única proba de cargo o relato da vítima e/ou testemuña: pola 
súa etioloxía, non se producen evidencias físicas perdurables e 
de diagnóstico único e non hai máis testemuñas que a vítima e 
o vitimario. Nestes casos, os maioritarios, o testemuño infantil 
sitúase como elemento chave para o seu axuizamento. É tamén 
o elemento fundamental sobre o que se asenta a sSAP, forman-
do un estraño bucle de pensamento, cuxa imaxe representati-
va podería ser a famosa Escaleira de Penrose, tamén chamada 
Escaleira Infinita ou Imposible. Proposición 1: a sSAP é un mé-
todo válido para avaliar o testemuño infantil; Proposición 2: 
aplicar a sSAP significa invalidar o relato infantil; Proposición 
3: en caso de existir un fondo de violencia real, a sSAP non se 
pode empregar. Proposición 4: para investigar a existencia dun 
fondo de violencia é preciso recoller o testemuño infantil; E de 
novo volveríamos á Proposición 1.

Está suficientemente documentado, tanto científica como 
lexislativamente, que o testemuño infantil ten unhas carac-
terísticas específicas, o cal significa que o neno ou nena que 
deba prestar testemuño debe atenderse dentro duns paráme-
tros de calidade e adaptación ás súas necesidades específicas. 

3 Fariña, F. Arce, R. y Novo, M. (Eds.) (2005). Psicología jurídica 
del menor y de la familia. Santiago de Compostela: Consellería de 
Xustiza, Interior e Administración Local.

A Observación Xeral nº 12 do Comité de Dereitos do Neno e da 
Nena, de Nacións Unidas, establece cales son estas condicións: 
En primeiro lugar, o testemuño debe recollerse no momento 
adecuado para a vítima menor de idade, é dicir cando estea 
en condicións de dalo e sen que se produzan dilacións excesi-
vas. O testemuño debe ser recollido por profesionais con for-
mación específica e experiencia neste labor, pois é preciso fa-
cer unha aproximación respectuosa e empática que permita á 
vítima estar cómoda e confiada ante a persoa entrevistadora. 
Debe buscarse o relato libre do neno ou nena, evitando repre-
guntas, preguntas bipolares (si/non) ou pór en dúbida o relato. 
Os medios materiais son importantes tamén, o espazo debe co-
rresponderse coa idade da vítima (mobiliario, cores, etc). Gra-
varase a intervención co obxectivo de evitar a repetición da in-
tervención, pois é coñecido que ter que repetir unha e outra 
vez o testemuño produce vitimización secundaria e cansazo na 
vítima menor de idade.

Ningunha destas condicións se dan a día de hoxe no sis-
tema xudicial español: Os nenos e as nenas deben esperar me-
ses para ser escoitados/as, na maior parte das ocasións sen 
recibir medidas de protección, as entrevistas realízanas pro-
fesionais sen formación específica en avaliación de testemu-
ño infantil, en despachos que están nas dependencias xudi-
ciais ou nas mesmas salas de vistas, en ocasións a primeira 
entrevista realízaa o médico forense que estea de garda no 
propio centro hospitalario e sen mediar (dado que ten capa-
citación) avaliación previa do estado da vítima, as entrevistas 
non se axustan ás características específicas da vítima (idade, 
nivel evolutivo), nin aos principios que establece a psicoloxía 
forense respecto ao tipo de preguntas, non se avalía a fondo 
o estado emocional e psicolóxico nin a presenza de posibles 
trastornos ocasionados pola experiencia traumática (estrés 
postraumático, defensa disociativa, shock), realízanse entre-
vistas rápidas durante as cales se efectúa toda a recollida de 
datos, o cal leva na maior parte das veces á técnica do co-
pia-pega, patente cando atopamos datos dun caso mestura-
dos no informe doutro distinto.

Outro problema sen resolver é o que se refire á protección 
da vítima no procedemento xudicial, en concreto respecto ao 
contacto visual co acusado. Por unha parte, non se observou 
até o momento unha mudanza significativa na organización e 
distribución dos espazos de espera nos xulgados, que poida 
impedir o encontro de vítimas e agresores nas dependencias 
xudiciais. Por outra banda, permanece un asunto sen abordar: 
o neno ou a nena vítima dun delito cometido por un proxeni-
tor e denunciado pola proxenitora, non só estará incluído/a 
nun procedemento penal, senón noutro de tipo civil para acor-
dar réxime de visitas e custodia. Se ben no primeiro dos casos 
está contemplada a protección, no procedemento civil a víti-
ma menor de idade non posúe ningunha ferramenta xurídica 
para evitar ser confrontada co vitimario.

Concluíndo, atopámonos nun escenario no que non só 
non se favorece a recollida do testemuño infantil, senón que 
de facto, polas condicións nas que se produce, este ten pou-
cas probabilidades de reunir as características do relato válido.

Esta vulneración do dereito fundamental do neno e da 
nena a ser escoitado/a produce un efecto dominó sobre ou-
tros dereitos das vítimas menores de idade, así como sobre 
os dereitos das proxenitoras denunciantes. Existe unha dupla 
mensaxe cara a elas: unha formal, a que aparece reflectida 
nas campañas de prevención do maltrato (a solución come-
za coa denuncia) e outra informal, derivada do efecto «exem-
plar» de certas sentenzas (denunciar pode ter consecuencias 
non desexables).

Nesta disxuntiva perversa está o motivo pola cal, nes-
te eido, a cuestión de dereitos da infancia é tamén unha cues-
tión de dereitos da muller. Implica a perpetuación do control 
do cónxuxe máis aló da ruptura conxugal, aumenta o risco de 
exclusión pola carga económica engadida de manter procede-
mentos xudiciais durante anos e devolve á muller o papel de coi-
dados pola necesidade de dedicación ás causas xudiciais e á re-
cuperación do trauma tanto delas mesmas como dos seus fillos/
as. Os proxectos persoais fican suspensos, a existencia da mu-
ller e das súas crianzas fica limitada ao ámbito da supervivencia.

Unha visión 
das realidades 
das mulleres 
labregas

Ana Eiras
Labrega e coordinadora da Área das Mulleres 
do Sindicato Labrego Galego (SLG)

Unha realidade inconcibible é que en Europa se recoñeza o ter-
mo ‘feminicidio’, que se nomee o fenómeno, pero que non se 
tomen as medidas necesarias para a súa erradicación e cara a 
unha consecución real da igualdade entre mulleres e homes. 
En moitos países, a violencia machista é a causa da maioría das 
mortes violentas do país. En pleno século XXI, non hai ningún 
país no mundo no que mulleres e homes desfruten dos mes-
mos dereitos e oportunidades.

Só no Estado español, segundo datos do «Instituto de la 
Mujer», 668 mulleres foron vítimas da violencia machista nos 
últimos 10 anos (2005-15). No 2016, só até o 2 de xuño houbo 
20 mulleres asasinadas máis.

É intolerable a banalización e xeneralización duns mode-
los nas relacións afectivas, económicas, sociais… que supón 
perpetuar esa cultura da violencia. É moi preocupante neste 
tempo as actitudes violentas e de control nas novas xeracións, 
medios de comunicacións, redes sociais...

E, neste momento de crise económica, vemos como afec-
ta de xeito desigual a homes e mulleres. Vemos como se incre-
mentan as cifras das mulleres en risco de exclusión social. Es-
tamos nunha irreversible alza da feminización da pobreza. Son 
importantes e numerosos os recortes en políticas socias, en re-
cursos en materia de igualdade, en recursos na loita contra a 
violencia machista ...

Pero nós, xa que desde a Secretaría das Mulleres do Sindi-
cato Labrego Galego é no medio no que traballamos, imos fa-
lar dalgunhas cuestións específicas do medio rural das mulle-
res labregas.

En Galiza, 263 concellos dun total de 314, nos que vive 
o 37% da poboación, clasifícanse como rurais, pola súa baixa 
densidade de poboación. Nesta realidade, hai que destacar:

 > A diSPerSión xeOgráficA: As aldeas están moi espalladas e cada vez máis 
despoboadas. As mulleres, moitas veces non teñen case con quen fa-
lar e teñen grandes dificultades para ir ás vilas, xa que os medios de 
comunicación públicos son practicamente escasos.

 > O enveLLecementO dA PObOAción: Nas zonas rurais é onde encontramos 
unha maior porcentaxe de persoas con idades superiores aos 60 
anos e nelas concéntrase o 38 % das mulleres galegas. Moitas destas 
mulleres son, ademais, coidadoras con dedicación exclusiva e sen re-
coñecemento.

 > A fALtA de infrAeStruturAS e eScASezA de ServizOS PúbLicOS, que xa nos «tem-
pos chamados mellores» a discriminación era notoria. Nestes mo-
mentos vemos como centros sanitarios pechan ou quedan cun ser-
vizo mínimo, nenos e nenas que trasladan para colexios de vilas 
porque se considera que o número é insuficiente para manter a esco-
la unitaria. Sufrimos recortes maiores ao resto da sociedade co argu-
mento sempre presente da racionalización de recursos.

 > A eScASezA de POLíticAS de iguALdAde e dOtAciónS AxeitAdAS PArA LOitAr cOn-
trA A viOLenciA mAchiStA: A falta de concienciación agrávase polos or-
zamentos hipotecados dos concellos, que condicionan o tratamen-
to dun tema que na maioría dos casos non é considerado prioritario. 
Ademais tendo como exemplo o goberno central do Estado que su-
prime o Ministerio de Igualdade e recorta cifras brutais nesta loita.

 > A fALtA de intimidAde, en moitos concellos tanto a Garda Civil, o ámbi-
to da sanidade, como en servizos sociais dos concellos traballan per-
soas que son xente coñecida, polo que fai difícil dar o paso e acudir 
a elas para simplemente contar o que pasa.



 > Tamén temos que engadir o forte sistema caciquil instaurado de 
anos e anos en moitos concellos, onde todo o que acontece ten que 
ser sabido por estas redes de homes.

 > OS circuLOS PequenOS, unido ao punto anterior, son poboacións peque-
nas onde todas e todos nos coñecemos e os agresores normalmente 
teñen gran participación nos espazos públicos e as vítimas frecuen-
temente están illadas no espazo privado. Isto dificulta enormemente 
saír dunha situación de violencia machista.

 > A nOrmALizAción dA diviSión SexuAL dO trAbALLO. Derivado do punto ante-
rior, existe unha gran normalización do que se di ser traballo de ho-
mes e ser traballo de mulleres. Entón, toda a parte dese espazo pú-
blico de participación en cooperativas, ir facer trámites á extensión 
agraria, sindicato, concello... é un traballo de homes e todo o rela-
cionado cos coidados das crianzas, da xente maior e das propias ca-
sas corresponde ás mulleres. E en moitos casos temos que engadir 
que son «as de fóra» que están na casa dos maridos. Esta normaliza-
ción é a que dificulta «darse conta» das situacións de vulnerabilida-
de que viven.

A nivel profesional, como labregas

1. Na década dos anos 90 tiveron que loitar mesmo o acceso á 
cotización das mulleres labregas ao sistema da seguridade so-
cial. As altas eran denegadas por teren ingresos inferiores aos 
dos cónxuxes doutra actividade. Neste momento, desde a Se-
cretaría das Mulleres, anímase a recorrer xudicialmente esta 
inxustiza e no 1996 os tribunais dan a razón a estas mulleres, 
pero aínda non é até o 2000 cando muda a lei. Aínda que hoxe 
xa podemos acceder á cotización á seguridade social, o nú-
mero de anos que cotizamos son moito menos que o dos ho-
mes. Até o momento, eran moitas as mulleres que comezaban 
a cotizar sobre os 50 anos, para no momento da xubilación 
ter cotizados os 15 anos que antes esixía a lei. Todas as mudan-
zas lexislativas realizadas por mor dos recortes, fan que moitas 
mulleres teñan serias dificultades para poder asumir os custos 
da cotización. Mais isto fai que pasemos case toda a nosa vida 
laboral sen cotización e, polo tanto, sen ningún tipo de reco-
ñecemento e de prestación. Somos consideradas «axuda fami-
liar». Isto trae como consecuencia que as nosas prestacións de 
xubilación son moito menores que as dos homes. Esta diferen-

Ana Eiras

za cífrase en torno ao 33-35%. A maiores, as pensións non con-
tributivas son percibidas maioritariamente polas mulleres das 
zonas rurais.

2. Moitas mulleres que traballan na agraria nos son as titulares 
ou cotitulares das explotacións labregas, a pesar que desde o 
2011 está aprobada a Lei 35/2011 de Titularidade Compartida. É 
unha lei que recoñece a situación na que están moitas mulleres 
e polo tanto moitas granxas, que recoñece que están traballan-
do en igualdade de condicións cos seus homes pero non cons-
tan en canto a dereitos e, polo tanto non teñen ingresos ao seu 
nome nin ningún ben desa explotación. É de difícil compren-
sión, que esta lei exista, estea aprobada, recoñeza a situación 
pero sen embargo o número de solicitudes case catro anos des-
pois sexa irrisorio (sobre 160 casos no Estado español). É unha 
lei de carácter voluntario e sen ningunha medida de acción po-
sitiva para a súa implantación, que, ademais precisa a sinatura 
de autorización da outra parte (é dicir, do cónxuxe).

 > Estas dúas situacións son a causa de que moitas mulleres labregas te-
ñan unha gran dependencia económica e moitas dificultades para dar 
pasos en canto ás situacións de violencia que sofren, «ao atopárense 
sometidas ao cabeza de familia». A dependencia familiar femenina ao 
longo de todo o ciclo vital é moito máis agudo no rural, e vaise acre-
centando conforme aumenta a idade das mulleres.

3. A perda de moitos mercados locais. Neste mundo globali-
zado e capitalista, as mulleres temos moito que perder. Algo 
que se perdeu no mundo rural son os mercados locais, merca-
dos onde normalmente ían mulleres con algúns excedentes de 
produtos que tiñan de temporada e con algún alimento trans-
formado que facían. As grandes áreas comerciais e os grandes 
supermercados, onde podes atopar de todo a calquera hora, 
provocaron a súa desaparición. Os mercados locais achegaban 
recursos, principalmente ás mulleres.



Ana Eiras

4. Desaparición das granxas máis pequenas. En gran número a 
titularidade das granxas máis pequenas é titularidade das mu-
lleres, e son estas as que van desaparecendo no día a día.

 > Estes dous puntos fan que se elimine o medio de vida no rural e sobre 
todo da vida de miles de mulleres. En Galiza, as dificultades para ter 
emprego e, polo tanto, independencia económica e autonomía no me-
dio rural, son enormes nos diferentes sectores.

Violencia contra 
as mulleres: 
A ollada desde 
a psicoloxía 
para unha 
abordaxe integral

Mª Rosa Álvarez Prada
Decana do Colexio Oficial de Psicoloxía de Galicia. 
Vogal de Xunta de Goberno do Consello Xeral 
da Psicoloxía de España. Coordinadora da Área 
de Psicoloxía e Igualdade de Xénero do Consello Xeral 
da Psicoloxía de España

A violencia contra a muller forma parte da nosa vida cotiá de 
maneira que nos habituamos a escoitar un día tras outro os 
efectos da barbarie da violencia machista. Un goteo incesante 
de crimes contra a muller que se adoitan presentar nos medios 
de comunicación como «unha nova vítima da violencia machis-
ta». E as súas historias terribles dilúense no tempo, esquece-
mos os seus nomes, as súas vidas, o seu sufrimento e pasan a 
ser só un número.

A violencia de xénero é froito duna desigualdade, dunha 
discriminación. Gaña visibilidade cando hai un asasinato, pero 
iso non é máis que a manida metáfora da punta do iceberg. Ma-

nida e oportuna, porque apenas se ve o estado máis tráxico e 
definitivo da violencia coa que convive a muller, mais tras cada 
morte agóchase un inmenso bloque de xeo invisible, unha vida 
de humillación, dominación, manipulación e agresións psico-
lóxicas e físicas.

É o noso deber parar, botar a ollada atrás e recapacitar 
sobre o conseguido tras unha década de lexislación. Na última 
década, polo menos 46 menores, aínda que probablemente su-
peren os 50, foron asasinados polo seu pai a raíz de violencia 
de xénero. Nais, irmás, noivos, amigas… fican fóra das estatís-
ticas. Teriamos que estar falando de terrorismo, pero non é así 
porque non logra desestabilizar os poderes do Estado nin as 
institucións, porque a pesar da súa magnitude, afecta a un sec-
tor da poboación que está nunha situación de desigualdade.

Calquera muller pode ser vítima de violencia de xénero. 
Mentres van callando na sociedade ideas perversas como que a 
igualdade xa existe; asociacións e partidos políticos que baixo 
a bandeira da neutralidade negan e perpetúan esta violencia.

En todos os casos de violencia de xénero, haxa ou non 
agresións físicas, existe un maltrato psicolóxico: dominación, 
control, coerción, illamento, ameazas, a esixencia de obedien-
cia, a desvalorización, etc.; son formas de violencia difíciles de 
detectar pola propia vítima e que poden conducir a desenla-
ces tráxicos.

A nosa responsabilidade é demostrar que a violencia 
contra a muller é evitable e inaceptable. Os estados teñen que 
ofrecer unha cobertura, acompañamento e protección apro-
piados á vítima, por suposto, tamén desde o aspecto psicolóxi-
co. Pero ademais ten que pór os mecanismos necesarios para 
evitar que suceda.

En España levamos unha década de lexislación e as me-
didas non están a funcionar. Vou resumir nunha frase expre-
sada polo Ministro de Sanidade, Servizos Sociais e Igualdade 
do Goberno por que non funciona a loita contra a violencia de 
xénero. O señor Alonso dicía en marzo de 2015 ao presentar a 
Macroenquisa de Violencia de Xénero: «a chave para saír da 
violencia de xénero é a denuncia, é o resorte que activa todos 

os medios do sistema». É o resorte equivocado, porque descar-
gar todo o peso da loita contra a violencia de xénero na denun-
cia é non entender o que hai detrás.

A nivel psicolóxico, asistencial, de recursos, de presta-
cións... esa presunta integralidade que recolle a lei non pode-
ría ser máis desigual entre as diferentes autonomías. A diag-
nose é de inxustiza social. No conxunto do Estado hai un 
desequilibrio tal entre os distintos territorios que implica que 
unha muller, só polo seu lugar de residencia, pode encontrar-
se cunha asistencia, cunha atención, completamente distintas.

En Galicia, a administración ofrece a atención psicolóxica 
no ámbito da violencia de xénero a través do Colexio Oficial de 
Psicoloxía de Galicia, con dous programas especializados, to-
talmente gratuítos para as persoas usuarias. Mais son realmen-
te un parche á lei, porque a atención psicolóxica non debería 
estar en mans de asociacións ou de entidades con convenios, 
senón que tería que formar parte dunha carteira de servizos 
públicos, gratuítos e garantidos. En Galicia, a asistencia psi-
colóxica consta dun número de sesións financiadas limitadas; 
despois terá que a usuaria ser derivada aos servizos de saúde 
mental especializada, pero xa como unha patoloxía. Propor a 
psicoterapia en saúde mental hoxe en día é unha quimera, por-
que a saúde mental é a filla pobre do sistema nacional de saúde 
e sufriu con especial crueza a tesoira dos recortes. Non existe 
unha garantía asistencial. Esta situación anómala de non inte-
grar a psicoloxía nunha rede pública non é só un síntoma de 
atraso, senón de inxustiza social.

Non podemos intervir con mozos inmersos en situacións 
de violencia coas súas parellas e/ou familias, para traballar as-
pectos como a violencia de parella, o control, os celos ou cal-
quera outra conduta relacionada coa dominación no ámbito 
da parella. Debemos ter en conta que nestas idades créanse e 
aséntanse mitos, estereotipos e patróns de comportamento e 
relación que acompañarán a persoa durante a súa vida.

No mencionado programa de atención recóllese o requi-
sito de acceso por parte da administración da non convivencia 
co agresor; un terrible erro que demostra como quen redacta 

as leis non coñece o fenómeno da violencia. Como psicólogos 
e psicólogas, detectamos que é un dos momentos máis cruciais 
para unha muller é cando está barallando abandonar ou non a 
relación, polo que é fundamental que cando pida axuda a re-
ciba de inmediato.

As institucións deben dar maior visibilidade ás e aos me-
nores: adolescentes, nenas e nenos teñen todo o dereito a se-
ren escoitados. A miúdo vemos situación nas que coliden os 
dereitos do proxenitor coas necesidades que ten a ou o menor 
atendido. Na mencionada Macroenquisa do Ministerio, o 64% 
das mulleres que sufriran malos tratos afirmaban que os seus 
fillos e fillas presenciaran ou escoitaran episodios de violencia 
de xénero, dos cales un 92,5% cando eran menores de idade. 
E deste 92,5%, o 64% tamén foron vítimas de malos tratos os 
propios nenos e nenas.

As e os menores son demasiado a miúdo a canle para con-
tinuar exercendo o poder e o control sobre a muller unha vez 
que a relación rematou: impídeselle falar coa nai, fanse co-
mentarios vexatorios cara a ela, infúndese medo, chantaxéase 
emocionalmente…

Hai máis de doce anos que se aprobaba no Estado a Lei 
Orgánica para a Prevención da Violencia de Xénero, que reco-
llía a importancia dunha abordaxe integral. Todas as campa-
ñas publicitarias, as mensaxes políticas, animan a denunciar á 
muller que sofre violencia. Mais iso non é máis que ignorar as 
raíces da violencia machista. Un home non se levanta dun día 
para outro co ánimo de asasinar a súa muller porque vise en te-
levisión que outro o fixo.

Previamente hai todo un traballo sutil de dominación 
e de episodios invisibles que non son susceptibles da actua-
ción da xustiza. Discusións, humillacións, tensións… que 
non requiren da intervención penal, porque non lle corres-
ponde ese carácter preventivo, senón que actúa sobre feitos 
consumados.

A lexislación de 2004 é un avance imprescindible. O fei-
to de ter convertido en delito o que antes non pasaba de falta 
é moi importante, que se recoñecerán dereitos, prestacións… 

Pero é insuficiente. As leis quedan en declaracións de inten-
cións sen orzamentos para o desenvolvemento das medidas.

En moitas ocasións, os casos de violencia que chegan á 
xustiza aínda por moi evidentes que resulten, arquívanse por 
non poder facer nada. Cando unha muller aterrorizada asiste 
a un xuízo no que ten dereito a non declarar contra a súa pare-
lla ou pode negarse a un recoñecemento forense, a acusación 
perde toda capacidade. No caso de que a muller siga adiante e 
consiga unha orde de protección, é tan só un papel que impide 
máis ben nada ao home que ten intención de matar a súa expa-
rella ante a imposibilidade de seguir someténdoa ao seu con-
trol. Pouco importa unha pena dun ano por incumprir unha 
orde de afastamento cando se está disposto a asumir vinte por 
asasinato ou mesmo ten a intención de suicidarse.

Son medidas ineficaces, é necesario actuar de forma se-
lectiva. Non require o mesmo nivel de protección e interven-
ción a muller que sofre control que aquela que sobreviviu a un 
intento de asasinato. Aquí se revela crucial a valoración dos ris-
cos para detectar a perigosidade. Os formularios que se empre-
gan no Sistema de Seguimento Integral dos Casos de Violencia 
de Xénero do Ministerio do Interior, realizados por axentes de 
seguridade, sen a cualificación nin os coñecementos necesa-
rios sobre a avaliación condutual, serían máis eficaces coa fi-
gura dos psicólogos e psicólogas forenses nos servizos de gar-
da dos xulgados de violencia de xénero.

Un policía non podo detectar a dependencia emocional, 
non sabe de psicopatías, non ten a cualificación para valorar 
desde o punto de vista científico os aspectos psicolóxicos da ví-
tima. Tamén sería fundamental realizar unha avaliación psico-
lóxica do denunciado, que non sempre se fai: avaliar a súa peri-
gosidade, os recursos que ten para poder agredir á súa parella 
ou exparella, etc. Esta necesidade pode ser cuberta por profe-
sionais da psicoloxía. Todo un paradoxo que reclamemos esta 
necesidade cando sucede que Galicia é a única comunidade au-
tónoma que non conta cunha o cun psicólogo nas súas Oficinas 
de Atención a Vítimas, dereito recollido por lei.

É esencial unha abordaxe integral á violencia de xéne-
ro, unha manifestación que reivindicamos desde a Área de 
Psicoloxía e Igualdade de Xénero do Consello Xeral da Psico-
loxía, institución formada por todos os colexios profesionais 
do Estado.

A coordinación entre as diferentes estancias e adminis-
tracións cun papel destacado na prevención e o tratamento da 
violencia de xénero é moi precaria e está pouco desenvolvida. 
Fica apenas na vontade dos e das profesionais implicadas. Edu-
cación, sanidade, corpos de seguridade, xustiza, servizos auto-
nómicos e servizos municipais, presentan escasos protocolos 
de coordinación e poucas experiencias de traballo comparti-
do e integrado para a abordaxe da violencia, e isto ten graves 
consecuencias na vitimización secundaria ou revitimización. 
As mulleres son «derivadas» de servizo en servizo, contando e 
revivindo a súa experiencia de malos tratos e violencia, reali-
zando trámites administrativos reiterados e pouco explicados.

Non existe un carácter integral pola ausencia dunha ins-
tancia coordinadora, pola falta de protocolos e normativas cla-
ras e definidas, que en todo momento a muller saiba os pasos 
que debe seguir e se sinta acompañada e protexida polo siste-
ma de forma eficaz. Que unha muller denuncie hoxe é un acto 
de valentía.

Cando a Xustiza non pode actuar ou non lle correspon-
de, a acción das administracións públicas ten que ir por outros 
camiños: a prevención, a través da educación, e a protección 
a través dos servizos sociais. Por iso, a sensibilización e forma-
ción debe alcanzar de forma especial aos operadores xurídicos 
e, en xeral, a todo o persoal que ten maior ou menor implica-
ción na materia.

Desde o meu punto de vista, o resorte para rematar coa 
violencia de xénero está na prevención primaria. É necesario 
mellorar en cantidade e en calidade os recursos preventivos e 
de sensibilización en materia de violencia de xénero, nos ins-
trumentos de educación e socialización co fin de eliminar os 
comportamentos e actitudes sexistas que continúan dominan-

do as relacións entre homes e mulleres. Se o compromiso que 
manifestan os poderes públicos é tal (cuestionable, tendo en 
conta que a dotación orzamentaria para a prevención da vio-
lencia machista baixou un 26% desde 2010), temos que ir ás 
raíces da desigualdade, insisto, prevención primaria.

A violencia de xénero non pode ser un fracaso social que 
non saibamos atallar. Temos a oportunidade de traballar co 
100% da poboación nacida no noso país e inculcar valores como 
a igualdade, a xustiza, o respecto… A prevención e a educación 
nas idades temperás é a única saída á violencia de xénero.

Valores como a igualdade fican diluídos e minimizados 
nos centros escolares, dependendo da boa vontade, do com-
promiso, da militancia, en definitiva, do corpo docente; sen 
adxudicacións horarias nin desenvolvementos curriculares 
concretos. A figura do psicólogo ou a psicóloga educativa sería 
un medio excelente para desenvolver esta labor nos centros 
escolares, traballando aspectos como a educación afectivo-se-
xual, a igualdade, a xestión das emocións, etc. Porque só edu-
cando en igualdade desde a infancia conseguiremos superar o 
machismo na sociedade.

Tras o fracaso da transversalidade recollido e explorado 
coa LOXSE, a LOE incorporou a Educación para a Cidadanía 
como materia obrigatoria no ensino obrigatorio para recoller 
de forma regulada este tipo de contidos na actualidade. Coa 
súa eliminación perdeuse a única materia que traballaba o con-
cepto da igualdade en certo modo. Hoxe non hai nada.

A actual lei educativa española elimina de facto os conti-
dos transversais para traballar por competencias, e non cons-
ta ningunha referencia a competencias específicas referidas á 
igualdade ou á prevención da violencia (están no saco das com-
petencias sociais e cidadás). Por outra parte, que se incorpo-
ren contidos ou accións relativas a estes ámbitos queda na man 
da sensibilidade e posibilidades dos equipos de orientación e 
educativos.

Non temos máis que propósitos recollidos en marcos nor-
mativos xerais, as leis educativas e os seus principios, non se 
avanzou nada en definir os desenvolvementos curriculares, 

con obxectivos e contidos concretos nas diferentes materias e 
módulos, cunha adxudicación horaria e criterios de avaliación 
e seguimento recoñecibles.

É elemental que se traballe a igualdade e a loita contra a 
violencia dentro do ensino regulado, este é o auténtico factor 
protector real.

A loita contra a violencia de xénero require un compromi-
so real dos poderes públicos, que entendan a teoría para que 
tomen decisións sensatas e útiles para pórlle fin a estas mor-
tes irracionais. Só coa acción conxunta de todos os axentes so-
ciais implicados, de toda a sociedade, conseguiremos pór fin á 
lacra da violencia machista e conquistar a igualdade entre ho-
mes e mulleres.

